Асанбекова Гулмира Сагатовна- «Ы.Алтынсарин атындағы №159 гимназия» КММ-сінің тарих және құқық пәндерінің мұғалімі.
Сабақ жоспары Алматы қаласы Білім басқармасының ҚББЖТҒӘО қолдауымен жасалды. 

	§9
	Пәннің атауы:
ҚАЗАҚСТАН ТАРИХЫ
	10 сынып
 жаратылыстану-математикалық бағыт
қоғамдық-гуманитарлық бағыт


	Сабақтың тақырыбы:
	  Қазақстан аумағындағы ежелгі археологиялық мәдениеттердің ерекшеліктері

	Сабақтың мақсаты: 
	Сабақ барысында, сендер, Ұлы дала өркениетінің пайда болуы мен қалыптасу ерекшеліктерін, Қазақстан аумағындағы қола дәуірінің археологиялық мәдениетінің ерекшеліктерін түсіндіру   арқылы талдап, салыстырып, қорытынды жасай аласыңдар.

	Сабақтың зерттеу сұрақтары:
	Қазақстан аумағындағы қола дәуірінің археологиялық мәдениетінің ерекшеліктері неде?

	Сабақтың барысы: 
Қысқаша конспект.
	        Балалар! Қола дәуірінде мал шаруашылығы мен металлургияның жедел дамуы ерлер еңбегін көп қажет еткендіктен қоғамда ер адамдар рөлі жоғарылап, аталық отбасылық қатынас орнады, аналық ру орнына аталық ру келді.
           Қола дәуірі б.з. дейінгі 2 мыңжылдық пен 1 мыңжылдықтың басы аралығын қамтиды. Б.з. дейінгі 2 мыңжылдықта Еуразия даласында қола алу тәсілі шығып, өндіргіш күштер қатарында төңкеріс жасалды. Ежелгі адамдар мысқа қалайыны қосу арқылы металл бұйымдардың беріктігін күшейтті. Қоладан тіршілікке қажетті құралдар мен қарулар жасалды. 
         Қазақстан жеріндегі қола дәуірінің кезіндегі өмір сүрген адамдардың негізгі мәдениеті – ғылымда Андронов мәдениеті деп аталады. Бұл дәуірде Қазақстан даласын, Оңтүстік Сібірді және Орал аймағын шығу  тегі жағынан ұқсас, өзіндік мәдениеті бар тайпалар мекендеді. Бұл мәдениеттің алғашқы ескерткіші табылған Оңтүстік Сібірдегі Ачинск қаласы маңындағы Андроново селосына байланысты бұл кезең – андронов мәдениеті деген атау алды.
         Сол жердегі қазба жұмыстарын 1913 жылы Б.В. Андрианов жүргізген. 1927 жылы археолог М.П. Грязнов осындай қорымды Батыс Қазақстаннан да тауып, андронов мәдениетінің ескерткіштері шығыста Минусинскіден бастап батыста Оралға дейінгі орасан зор территорияға тарағанын анықтады. Зерттеушілердің көпшілігі андронов мәдениетінің өмір сүрген уақытын 3 кезеңге бөледі:
 1. Ерте қола кезеңі (Федоров кезеңі) – б.з.б. ХҮІІІ-ХҮІ ғғ. 
 2. Орта қола кезеңі (Алакөл кезеңі) – б.з.б. ХҮ-ХІІІ ғғ.
 3. Кейінгі қола кезеңі (Замараев кезеңі) – б.з.б. ХІІ-ҮІІІ ғғ.
         Бұл кезеңдер алғашқы зерттелген ескерткіштер атына сәйкес Федоров, Алакөл, Замараев деп аталды. Қола дәуірінің атап көрсетерлік ерекшеліктері мынадай: 
    Түсті металдардың өндірістік жолмен игерілуі (қола металлургиясы).
 Ең алғашқы қоғамдық еңбек бөлінісінің жүзеге асуы, яғни мал шаруашылығының егіншіліктен бөлініп шығуы. Аталық отбасылық рулық қатынастың орнауы.
         Андроновтық тайпалар алғаш болып экономикалық өмірдің озық түрі – көшпелі мал шаруашылығына көшті. Рулық қатынастар ыдырап, қуатты тайпалық бірлестіктер құрыла бастады. Андронов тайпалары Қазақстанның барлық аймағын мекендеген.
          Негізгі қоныстанған ауданы – Орталық Қазақстан. Бұл өңірден көптеген мекендер, қорымдар, көне кен орындары, тастағы суреттер-петроглифтер, 30-дан аса қоныстар мен 150-ден аса қабір табылып зерттелген.
Қола дәуірінің андрондық мәдени-тарихи қауымының басқа мәдениеттерімен параграфтан танысасыңдар.                              



	Сабақ барысында орындалатын тапсырмалар:

Айырмашылығын табу.







Мәдениеттерді сипаттау.



















Мысал келтіру.






Бағалау. 



Жетістіктерді анықтау.




	Балалар! 
Төменде берілген тапсырмалардың 2-3-уін өз таңдауларың бойынша орындаңдар.
1-тапсырма. Археологиялық мәдениет пен археологиялық ескерткіштің айырмашылығы неде?
--------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------

2-тапсырма. Андрондық тарихи мәдени қауымның мәдениетін көрсетіңдер.
	Мәдениет атауы 
	Сипаты 

	Сынтасты 

Петров 


Алакөл


Федоров


Сарғары 


Беғазы-Дәндібай



	


	
3-тапсырма. Жерлеу салтындағы өзгерістерге мысалдар келтіріңдер.
1.
2.
3.



Өз қорытындың....

4-тапсырма. Қазақстандағы қола дәуірінің ерекшеліктерін бағалаңдар.
андрондықтар бұл....
жерлеу құрылыстары маңызды  болды, себебі...
қола дәуірінің ерекшеліктерінің ішінен мен мыналарды атар едім, себебі... 
5-тапсырма. Қазақстандағы қола дәуірінің археологиялық мәдениетінің маңызды бір жетістіктерін  анықтау.
 Мысалы: 
1. Саяси (басқару, әскери-техникалық, заң шығарумен байланысты) 
2. Экономикалық (шаруашылық, көшпелі өмір сүрумен байланысты) 
 3. Әлеуметтік  (рухани құндылықтар, дүниетанымы т.б.)  
4. Мәдени (білім мен ғылым, өнердегі, материалдық ескерткіштері)  

	Сабақты қорытындылау:
	1. Неліктен археология ғылымы Қазақстанның ежелгі  тарихын зерттеуде  ерекше маңызға ие?
2. Орталық Қазақстандағы андрондық ескерткіштердің ерекшелігі неде?
3. Федоров мәдениетіндегі жеңіл қабырғалы жертөленің пайда болуы нені білдіреді?
4. Федоров қонысынан табылған «егіншінің үйі» және «тоқымашының үйі» нені білдіреді?
5. Қола ғасырының қандай мәдениетін жартылай көшпелі деп атауға болады? Не себепті?

	Үйге тапсырма:
	§9 оқу.  Берілген тапсырмалардың бірнешеуін  дәптерге орындау. 

	/
	





